
	Graddfa Gyflog

Cyfnod penodol o dair blynedd o’r dyddiad penodi (penodir drwy gytundeb secondiad allanol)

TREFNIADAU’R SEFYDLIAD:
	Yn Atebol yn Rheolaethol i'r:

	Cyfarwyddwr Gwella Addysg (Deoniaeth Feddygol), AaGIC

	Yn Adrodd i’r: 

	Cyfarwyddwr Gwella Addysg (Deoniaeth Feddygol), AaGIC

	Yn Atebol yn Broffesiynol i’r:

	Cyfarwyddwr Gwella Addysg (Deoniaeth Feddygol), AaGIC



	Job Summary/Job Purpose
Mae AaGIC wedi gweithio gyda phob Darparwr Addysg Lleol (Ymddiriedolaeth neu Fwrdd Iechyd) i sefydlu ‘Tîm Cyfadran’ (sy’n cynnwys fel arfer Arweinwyr Cyfadrannau, Cyfarwyddwyr Meddygol Cynorthwyol ar gyfer Addysg a Hyfforddiant, Cyfarwyddwyr Rhaglenni Sylfaen, Rheolwyr Addysg Feddygol, Llyfrgellwyr AWHILES, Cyfarwyddwyr Rhaglenni Meddygon Teulu, Tiwtoriaid SAS a Thiwtoriaid Israddedigion) sy’n ganolog i’r gwaith o gefnogi, darparu a rheoli addysg a hyfforddiant meddygol i raddedigion yn eu hardal. Mae Timau Cyfadran hefyd yn gweithio’n agos gyda strwythurau arbenigedd (gan gynnwys Tiwtoriaid y Coleg Brenhinol, Cadeiryddion STC, Penaethiaid Ysgolion a Chyfarwyddwyr Rhaglenni Hyfforddiant) i hyrwyddo hyfforddiant o ansawdd uchel er mwyn helpu i ddiogelu cleifion. Penodiad gan AaGIC yw hwn i Dîm Cyfadran Bwrdd Iechyd  Prifysgol Aneurin Bevan.
Bydd Arweinydd Cyfadran (Hyfforddwyr a Hyfforddeion) yn gweithio fel rhan o’r Tîm Cyfadran yn y Darparwr Addysg Lleol ar y cyd ag AaGIC i gefnogi, darparu a rheoli addysg a hyfforddiant meddygol i raddedigion yng Nghymru. 
Bydd gan Arweinydd y Gyfadran (Hyfforddwyr a Hyfforddeion) ddau faes cyfrifoldeb penodol yn yr Bwrdd Iechyd  Prifysgol Aneurin Bevan: 
Hyfforddwyr: Datblygu a helpu hyfforddwyr i gyflawni eu rôl, proffesiynoli rôl hyfforddwr, a mynd ati’n barhaus i geisio gwella ansawdd yr hyfforddiant; 
Hyfforddeion: Sicrhau bod systemau cymorth priodol yn cael eu darparu ar gyfer hyfforddeion, a hybu ‘llais hyfforddeion’ ac ymgysylltiad hyfforddeion â chynlluniau gwella ansawdd.
Mae Arweinydd Cyfadran yn cynrychioli AaGIC yn y Darparwr Addysg Lleol, ac yn atebol ar y cyd i AaGIC ac i Gyfarwyddwr Meddygol y Bwrdd Iechyd.  Bydd disgwyl i ddeiliad y swydd weithio’n agos gyda’r Cyfarwyddwr Meddygol Cynorthwyol (Addysg a Hyfforddiant).  Mae’r swydd hon yn cael ei hariannu gan AaGIC, ond bydd wedi’i lleoli o fewn ardal ddaearyddol y Darparwr Addysg Lleol.


	DUTIES AND RESPONSIBILITIES

· Mynd ati’n frwd i hyrwyddo hyfforddiant o ansawdd uchel er mwyn helpu i ddiogelu cleifion.

· Gweithio gydag aelodau Timau Cyfadrannau eraill i sicrhau agwedd gydlynol tuag at yr holl faterion sy’n ymwneud â darparu a rheoli addysg a hyfforddiant meddygol i raddedigion. Mae hyn yn cynnwys ymwneud yn briodol â’r holl faterion sy’n ymwneud â hyfforddiant a rhannu perchnogaeth drostynt – nid dim ond y rheini sy’n ymwneud â safle ysbyty / maes cyfrifoldeb aelod o’r Tîm.

· Ochr yn ochr ag Arweinydd y Gyfadran (Ansawdd) a Chyfarwyddwyr y Rhaglen Sylfaen, sicrhau arweinyddiaeth a chymorth cydlynol a phendant i’r Tîm, a gweithio i wella’r strwythur Cyfadran yn y Darparwr Addysg Lleol.
· Sicrhau dulliau cyfathrebu effeithiol o fewn y Tîm, gan gymryd rhan yng nghyfarfodydd a digwyddiadau rheolaidd y Tîm Cyfadran ac annog aelodau’r Tîm i gyfrannu’n helaeth atynt, er mwyn sicrhau cydweithrediad ar draws y Darparwr Addysg Lleol a hwyluso’r gwaith o safoni dulliau gweithredu, prosesau rhannu gwybodaeth a chyd-ddealltwriaeth o faterion.
· Canfod a hyrwyddo cyfleoedd i’r Tîm rwydweithio â Thimau Cyfadrannau o Ddarparwyr Addysg Lleol eraill, er mwyn hwyluso’r broses o rannu arferion da ar draws sefydliadau.
· Cyfrannu'n frwd at brosesau datblygu Timau lleol a chenedlaethol ac AaGIC, ac annog aelodau eraill o’r Tîm i gyfrannu atynt, er mwyn helpu i ddatblygu’r Tîm yn barhaus a chael cyfle i roi adborth i AaGIC ynghylch sut dylid cynorthwyo a datblygu Timau Cyfadrannau. 
· Sicrhau prosesau priodol i ymgysylltu â strwythurau arbenigedd (Tiwtoriaid y Coleg Brenhinol, Cadeiryddion STC, Penaethiaid Ysgolion, Cyfarwyddwyr Rhaglenni Hyfforddi, ac ati) ynghylch gwneud penderfyniadau lleol ar faterion hyfforddi, er mwyn gwella’r cydweithio rhwng y Darparwr Addysg Lleol ac AaGIC o ran rheoli ansawdd ac integreiddio mwy o ddulliau gweithredu Cyfadrannau ac Arbenigedd.
· Sicrhau prosesau priodol i ymgysylltu ag addysg feddygol i israddedigion, er mwyn hwyluso proses bontio esmwyth a pharhaus rhwng addysg i israddedigion ac addysg a hyfforddiant meddygol i raddedigion.
· Mynd ati’n frwd i hyrwyddo gwaith amlbroffesiynol ar draws y Darparwr Addysg Lleol.
· Gweithio gydag aelodau Timau Cyfadrannau eraill i godi proffil addysg a hyfforddiant yn y Darparwr Addysg Lleol, gan sicrhau bod addysg a hyfforddiant meddygol i raddedigion yn derbyn y gefnogaeth angenrheidiol gan uwch reolwyr (gan gynnwys y Cyfarwyddwr Meddygol a’r Prif Weithredwr), a’u bod yn cael eu cynrychioli’n ddigonol ar lefel Bwrdd.
· Hybu ymgysylltu â systemau rheoli/rheoli ansawdd priodol sy’n cyflawni’r rhwymedigaethau rheoleiddiol i’r Cyngor Meddygol Cyffredinol (fel Arolygon Hyfforddeion a Hyfforddiant Cenedlaethol y Cyngor Meddygol Cyffredinol). Rhannu arferion da, rhoi sylw i bryderon ac ystyried tystiolaeth ynghylch cefnogi a datblygu hyfforddwyr er mwyn dod o hyd i feysydd rhagoriaeth a datblygu.
· O fewn y Darparwr Addysg Lleol, hyrwyddo rôl Arweinydd Cyfadran a gweithgarwch Tîm Cyfadran er mwyn sicrhau dealltwriaeth ehangach o weithgarwch y Tîm, ac ymgysylltu â’r Tîm yn awr ac yn y dyfodol.
· Gwneud hyfforddiant perthnasol a mynd ati i ddatblygu i gael mwy o wybodaeth a sgiliau sy’n berthnasol i’r rôl, er mwyn helpu i reoli, darparu a chefnogi addysg a hyfforddiant meddygol i raddedigion yn yr ardal. 
· Mynd ati i gael yr wybodaeth ddiweddaraf am ddatblygiadau newydd ym maes addysg a hyfforddiant meddygol i raddedigion, gan ofyn am gyngor ar bolisi cenedlaethol pan fydd angen.
Dyletswyddau sy’n benodol i Hyfforddwyr
· Cefnogi’r broses barhaus o gydnabod a phroffesiynoli hyfforddwyr. Mae hyn yn cynnwys cydweithio ag AaGIC i gynnal cronfa ddata gyfredol o hyfforddwyr yn y Darparwr Addysg Lleol.
· Cyfrannu at y gwaith o recriwtio a dewis hyfforddwyr yn y Darparwr Addysg Lleol.
· Sicrhau bod hyfforddwyr yn defnyddio prosesau cynefino ar draws y Darparwr Addysg Lleol ar gyfer yr hyfforddwyr presennol a rhai newydd.
· Datblygu a hyrwyddo cyfleoedd datblygu proffesiynol sy’n berthnasol i rôl hyfforddwr, gan rannu arferion gorau a chydweithio â Darparwyr Addysg Lleol eraill. 
· Sicrhau bod cyfleoedd datblygu proffesiynol a ddarperir gan y Darparwr Addysg Lleol yn cael eu gwerthuso’n barhaus, er mwyn gofalu eu bod yn addas i’r diben ac yn berthnasol i anghenion hyfforddwyr.
· Annog hyfforddwyr i ddefnyddio systemau ar gyfer cofnodi gweithgareddau Datblygiad Proffesiynol Parhaus addysgol, er mwyn dangos bod gofynion Datblygiad Proffesiynol Parhaus addysgol yn cael eu bodloni ar gyfer rolau hyfforddwyr.
· Sicrhau bod hyfforddwyr penodol yn ymgysylltu ag elfen addysgol eu cynlluniau swydd fel rhan o arfarniad ymarfer cyfan y GIG. Bydd hyn yn cynnwys ystyried a yw hyfforddwyr penodol yn dangos agweddau ac ymddygiad sy’n briodol i gyflawni rôl hyfforddwr. 
· Sicrhau bod hyfforddwyr yn cael cymorth i gyflawni’r rôl mewn ffordd sy’n hybu gofal diogel ac effeithiol, a phrofiad dysgu cadarnhaol i gleifion ac i hyfforddeion.
· Sicrhau bod systemau ar waith i gynnig cymorth gweithredol a bugeiliol i hyfforddwyr wrth iddyn nhw gyflawni eu rôl (a sicrhau eu bod yn gwybod sut i gael gafael ar y cymorth hwn, os bydd angen).
· Sicrhau bod camau priodol yn cael eu cymryd pan fydd pryderon ynghylch hyfforddwyr unigol, a rhoi camau unioni ar waith pan fydd yn briodol. 
· Sicrhau bod systemau adborth ar waith ar gyfer hyfforddwyr er mwyn hybu datblygiad personol a phwyso a mesur.
· Gweithio gyda’r Tîm Cyfadran i sicrhau bod y Darparwr Addysg Lleol yn ymwybodol o gyfrifoldebau a gofynion hyfforddwyr penodol.
· Hwyluso diwylliant o wella ansawdd yn barhaus drwy helpu hyfforddwyr i wneud gwaith sy’n sbarduno gwelliannau mewn addysg a hyfforddiant meddygol i raddedigion er budd y gwasanaeth iechyd ehangach.
Dyletswyddau sy’n benodol i Hyfforddeion
· Sicrhau bod systemau ar waith i ddarparu sesiynau cynefino corfforaethol ac adrannol o ansawdd uchel ar draws y Darparwr Addysg Lleol, a chyd-drefnu cydweithwyr i gefnogi hyn. Hefyd, sicrhau bod sesiynau cynefino’n cael eu gwerthuso a’u diweddaru’n rheolaidd.
· Gweithio’n agos gydag eraill – gan gynnwys Penaethiaid Ysgolion, Tiwtoriaid y Coleg Brenhinol, Cyfarwyddwyr Rhaglenni Sylfaen, Cyfarwyddwyr Rhaglenni Meddygon Teulu a Thiwtoriaid SAS – i ddarparu fframwaith cymorth cynhwysfawr i’r holl hyfforddeion, a sicrhau dull gweithredu cyson ar draws y Darparwr Addysg Lleol.
· Sicrhau bod systemau ar waith i ddarparu cymorth addysgol a bugeiliol i hyfforddeion (bydd hyn yn cynnwys gweithio’n agos gydag Uned Cymorth Proffesiynol AaGIC), a bod y systemau cymorth hyn yn weladwy i hyfforddeion.
· Gweithio gyda rhanddeiliaid lleol perthnasol, er mwyn hwyluso’r gwaith o gasglu gwybodaeth briodol a pharatoi cynlluniau gweithredu i fynd i’r afael â phryderon.
· Hyrwyddo’r wybodaeth am yrfaoedd, gwasanaeth cwnsela ar faterion gyrfa, a chymorth mentora sydd ar gael i hyfforddeion. 
· Gweithio’n agos gyda’r is-adrannau Datblygu’r Gweithlu a’r Sefydliad ac Iechyd Galwedigaethol yn y Darparwr Addysg Lleol, a gydag AaGIC i sicrhau bod systemau ar waith i ofalu bod hyfforddeion ag anghenion penodol yn cael cymorth, a bod addasiadau rhesymol yn cael eu gwneud yn y gweithle ar gyfer y rheini sydd ag anableddau.
· Gweithio gyda Chyfarwyddwyr Clinigol a Meddygol i sicrhau bod systemau ar waith i helpu hyfforddeion sy’n rhan o ddigwyddiadau clinigol, neu sy’n destun gweithdrefnau disgyblu neu gymhwyster i ymarfer.
· Sicrhau bod systemau a gwybodaeth ar gael i helpu’r hyfforddeion hynny sy’n dweud eu bod yn ffafrio hyfforddiant Llai nag Amser Llawn.
· Pan fydd yn briodol, helpu i drosglwyddo gwybodaeth am hyfforddeion rhwng Darparwyr Addysg Lleol, yn unol â chanllawiau cenedlaethol ac AaGIC.
· Hwyluso diwylliant o wella ansawdd yn barhaus drwy ganfod a hyrwyddo cyfleoedd i hyfforddeion wneud gwaith sy’n sbarduno gwelliannau mewn addysg a hyfforddiant meddygol i raddedigion, er budd y gwasanaeth iechyd ehangach.
· Darparu systemau ar gyfer ‘llais hyfforddeion’ a hyrwyddo pwysigrwydd hynny, er mwyn i safbwyntiau a phrofiadau hyfforddeion gyfrannu at y broses o wella gofal cleifion ac addysg a hyfforddiant meddygol i raddedigion. 
Arall
Cyflawni dyletswyddau eraill o bryd i’w gilydd sydd heb eu cynnwys uchod, ond a fydd yn gyson â’r swydd.



MANYLEB Y PERSON
Yr wybodaeth sydd i'w mesur yw'r lleiafswm sydd ei angen i gyflawni dyletswyddau llawn y swydd i'r safonau gofynnol.  Dylid defnyddio cymwysterau fel arwydd o lefel yr wybodaeth sy'n ofynnol.  Mae hyfforddiant a phrofiad hefyd yn ffordd o ddysgu’r wybodaeth sy'n ofynnol ar gyfer swydd fel hyfforddiant yn y gwaith, cyrsiau byr a phrofiad hyd at lefel gyfatebol o wybodaeth y dylid ei nodi.

SYLWER:  Peidiwch â defnyddio nifer y blynyddoedd o brofiad gan y gallai hyn fod yn wahaniaethol, a bydd y rhain yn cael eu dychwelyd.  Mae'n hanfodol bod rheolwyr yn canolbwyntio ar y mathau o sgiliau a rhinweddau sydd eu hangen i gyflawni dyletswyddau'r swydd.

	RHINWEDDAU
	HANFODOL
	DYMUNOL
	DULL
ASESU

	Cymwysterau
a/neu Wybodaeth

	Gradd feddygol a chontract parhaol cyfredol neu ddiweddar fel Ymgynghorydd GIG neu Feddyg SAS ar y Gofrestr Arbenigedd yng Nghymru, neu feddyg teulu yn y Darparwr Addysg Lleol lle mae’r swydd Arweinydd Cyfadran.
Gwybodaeth amlwg am ymarfer a theori addysg.
Ymwybyddiaeth a dealltwriaeth o ddatblygiadau polisi cenedlaethol cyfredol ym maes addysg a hyfforddiant meddygol i raddedigion ac yn y GIG, sy’n berthnasol i gyfrifoldebau penodol y swydd.

	
	Ffurflen gais a gwiriadau cyn cyflogi

	Profiad

	Profiad o ddatblygu a chefnogi timau o ansawdd uchel yn llwyddiannus, a’r gallu i weithio fel aelod o dîm amlbroffesiynol yn y Darparwr Addysg Lleol.
Profiad fel Goruchwyliwr Addysgol ar gyfer hyfforddeion meddygol ôl-radd.
Tystiolaeth o brofiad o ansawdd uchel yn y sector addysg ac iechyd, yn enwedig mewn perthynas â chyfrifoldebau penodol y rôl hon.

	Profiad o fonitro a chyflawni prosiectau cymhleth.

	Ffurflen gais a chyfweliad

	Doniau a
Galluoedd

	Sgiliau arwain a rheoli amlwg

Sgiliau trafod rhagorol 

Gallu amlwg i gyfathrebu’n broffesiynol ac i safon uchel ar lafar ac yn ysgrifenedig.

Gallu meithrin a chynnal perthynas waith effeithiol gyda rhanddeiliaid ar bob lefel (gan gynnwys gydag uwch staff ar lefel Prif Weithredwr a Chyfarwyddwr Meddygol), gan ddangos y sensitifrwydd angenrheidiol i gydbwyso a datrys tensiynau wrth weithio gydag amrywiaeth eang o gysylltiadau yn fewnol ac yn allanol.


	Gallu siarad Cymraeg
	Cyfweliad

	Gwerthoedd

	Ymrwymiad i ddarparu gofal i gleifion ac addysg a hyfforddiant sydd o ansawdd uchel

Blaengar, gwreiddiol, creadigol a brwdfrydig 

Yn addasu i newid


	
	Ffurflen Gais

Cyfweliad

Geirdaon



	Arall

	Gallu teithio o fewn yr ardal ddaearyddol berthnasol

Gallu gweithio oriau hyblyg


	Yn fodlon datblygu a gwneud hyfforddiant proffesiynol

	Ffurflen gais a chyfweliad

	GOFYNION CYFFREDINOL

· Gwerthoedd:  Mae'n ofynnol i holl weithwyr AaGIC arddangos a dilyn y Datganiadau Gwerthoedd ac Ymddygiad er mwyn iddyn nhw ddod yn rhan annatod o fywyd gwaith deiliad y swydd, ac ymgorffori'r egwyddorion yn niwylliant y sefydliad.

· Gweithiwr Iechyd Cofrestredig:  Rhaid i’r holl weithwyr sy'n gorfod cofrestru â chorff proffesiynol er mwyn gallu ymarfer yn eu proffesiwn gydymffurfio â chod ymddygiad y corff, a gofynion y cofrestriad proffesiynol. 
· Cymhwysedd:  Ni ddylai deiliad y swydd weithio y tu allan i'w lefel cymhwysedd ddiffiniedig ar unrhyw adeg.  Os oes pryderon ynglŷn â hyn, dylai deiliad y swydd eu trafod ar unwaith â'i Reolwr/Goruchwyliwr.  Mae gan weithwyr gyfrifoldeb i roi gwybod i'w Rheolwr/Goruchwyliwr os ydyn nhw'n amau eu cymhwysedd eu hunain i gyflawni dyletswydd.

·  Dysgu a Datblygu: Rhaid i'r holl staff ymgymryd â rhaglenni cynefino/cyfarwyddo ar lefel Gorfforaethol ac Adrannol, ac mae'n rhaid iddyn nhw sicrhau bod unrhyw hyfforddiant statudol/gorfodol gofynnol y maen nhw wedi'i gyflawni yn gyfredol.  Pan ystyrir bod hynny’n briodol, mae’n ofynnol i staff ddangos tystiolaeth o ddatblygiad proffesiynol parhaus. 
· Arfarnu Perfformiad: Rydym wedi ymrwymo i ddatblygu ein staff, ac rydych chi’n gyfrifol am gymryd rhan mewn Adolygiad Datblygu Perfformiad Blynyddol o’r swydd.  

· Iechyd a Diogelwch:  Mae gan holl weithwyr y sefydliad ddyletswydd statudol i ofalu am eu diogelwch eu hunain, ac am ddiogelwch pobl eraill y gallai eu gweithredoedd neu eu hesgeulustod effeithio arnynt.  Disgwylir i ddeiliad y swydd gydweithredu â’r rheolwyr i alluogi’r sefydliad i gyflawni ei ddyletswyddau cyfreithiol ei hun, a rhoi gwybod am unrhyw sefyllfa beryglus neu offer diffygiol.  Rhaid i ddeiliad y swydd ddilyn polisïau Rheoli Risg, Iechyd a Diogelwch a pholisïau cyswllt y sefydliad.

· Rheoli Risg:  Mae rheoli risg mewn modd rhagweithiol ym mhob agwedd ar eu gwaith yn un o elfennau safonol rôl a chyfrifoldeb pob aelod o staff y sefydliad.  Mae hyn yn golygu asesu risg pob sefyllfa, cymryd camau priodol a rhoi gwybod am bob digwyddiad, damweiniau a fu bron â digwydd, a pheryglon.

· Yr Iaith Gymraeg:  Rhaid i bob gweithiwr gydymffurfio'n llwyr â gofynion Cynllun Iaith Gymraeg y sefydliad wrth gyflawni ei ddyletswyddau, a manteisio ar bob cyfle i hyrwyddo'r Gymraeg wrth ddelio â'r cyhoedd.
· Llywodraethu Gwybodaeth:  Rhaid i ddeiliad y swydd fod yn ymwybodol bob amser o bwysigrwydd cynnal cyfrinachedd a diogelwch gwybodaeth a geir yn sgil ei ddyletswyddau.  Mewn sawl achos, bydd hyn yn cynnwys mynediad at wybodaeth bersonol sy'n ymwneud â defnyddwyr gwasanaethau.  

· Deddf Diogelu Data 2018:  Rhaid i ddeiliad y swydd drin yr holl wybodaeth, boed yn wybodaeth gorfforaethol neu’n wybodaeth am staff neu gleifion, mewn ffordd synhwyrol a chyfrinachol yn unol â darpariaethau Deddf Diogelu Data 2018 a Pholisi’r Sefydliad.  Mae unrhyw achos o dorri cyfrinachedd o'r fath yn cael ei ystyried yn drosedd disgyblu difrifol, gyda'r posibilrwydd o ddiswyddo a / neu erlyn o dan y ddeddfwriaeth statudol gyfredol (Deddf Diogelu Data) a Pholisi Disgyblu AaGIC.

· Rheoli Cofnodion:  Fel rhywun sy’n gweithio i’r sefydliad hwn, mae deiliad y swydd yn gyfrifol yn gyfreithiol am yr holl gofnodion mae’n eu casglu, yn eu creu neu'n eu defnyddio fel rhan o'i waith yn y sefydliad (gan gynnwys iechyd cleifion, iechyd neu anafiadau staff, a materion ariannol, personol a gweinyddol), boed y rheini ar bapur neu ar gyfrifiadur.  Ystyrir pob cofnod o’r fath yn gofnod cyhoeddus, ac mae gan ddeiliad y swydd ddyletswydd gyfreithiol o ran cyfrinachedd tuag at ddefnyddwyr gwasanaethau (hyd yn oed ar ôl i weithiwr adael y sefydliad).  Dylai deiliad y swydd gysylltu â’i reolwr llinell os yw’n ansicr beth yw'r ffordd gywir i reoli'r cofnodion y mae’n gweithio â nhw.
· Cydraddoldeb a Hawliau Dynol:  Mae Dyletswydd Cydraddoldeb y Sector Cyhoeddus yng Nghymru yn rhoi dyletswydd gadarnhaol ar AaGIC i hyrwyddo cydraddoldeb i bobl â nodweddion gwarchodedig, fel cyflogwr ac fel darparwr gwasanaethau cyhoeddus.  Mae naw nodwedd warchodedig: oedran; anabledd; ailbennu rhywedd; priodas a phartneriaeth sifil; beichiogrwydd a mamolaeth; hil; crefydd neu gred; rhyw a chyfeiriadedd rhywiol.  Mae AaGIC wedi ymrwymo i sicrhau na fydd unrhyw un sy’n ymgeisio am swydd nac unrhyw weithiwr yn cael ei drin yn llai ffafriol ar unrhyw un o'r seiliau uchod.  I'r perwyl hwn, mae gan y sefydliad Bolisi Cydraddoldeb, a mater i bob gweithiwr yw cyfrannu at ei lwyddiant.

· Urddas yn y Gweithle:  Mae’r sefydliad yn condemnio pob math o fwlio ac aflonyddu, ac mae’n mynd ati’n frwd i hyrwyddo gweithle lle mae gweithwyr yn cael eu trin yn deg a chydag urddas a pharch.  Gofynnir i’r holl staff roi gwybod i’w Rheolwr Llinell neu i unrhyw Gyfarwyddwr yn y sefydliad am unrhyw fath o fwlio ac aflonyddu.  Ni fydd unrhyw ymddygiad amhriodol yn y gweithle yn cael ei oddef a bydd yn cael ei drin fel mater difrifol o dan Bolisi Disgyblu AaGIC.
· Archwiliad y Gwasanaeth Datgelu a Gwahardd (DBS): Does dim angen i ddeiliad y swydd gael Archwiliad y Gwasanaeth Datgelu a Gwahardd. 
· Diogelu Plant ac Oedolion sy’n wynebu Risg: Mae'r sefydliad wedi ymrwymo i ddiogelu plant ac oedolion sy’n wynebu risg.  Gan hynny, mae'n rhaid i'r holl staff gael hyfforddiant Diogelu Plant ac Oedolion a bod yn ymwybodol o'u cyfrifoldebau o dan Weithdrefnau Cymru Gyfan.
· Rheoli Heintiau: Mae'r sefydliad wedi ymrwymo i gyflawni ei rwymedigaethau i leihau heintiau.  Mae'r holl staff yn gyfrifol am amddiffyn a diogelu cleifion, defnyddwyr gwasanaethau, ymwelwyr a gweithwyr rhag y risg o gael heintiau sy'n gysylltiedig â gofal iechyd.  Mae'r cyfrifoldeb hwn yn cynnwys bod yn ymwybodol o gynnwys Polisïau a Gweithdrefnau Atal a Rheoli Heintiau AaGIC, a dilyn y polisïau a’r gweithdrefnau hynny bob amser.

· Dim Ysmygu: Er mwyn rhoi’r cyfle gorau i bob ymwelydd ac aelod staff fod yn iach, mae safleoedd a thir AaGIC yn ddi-fwg.




Datganiad Hyblygrwydd:  Mae dyletswyddau'r swydd wedi’u hamlinellu yn y Disgrifiad Swydd ac ym Manyleb y Person, a gellir eu newid o bryd i'w gilydd gyda chytundeb y ddwy ochr.


Job Title:​​​​​​​​​​​​​​​ Arweinydd Cyfadran (Hyfforddwyr a Hyfforddeion), Bwrdd Iechyd Prifysgol Aneurin Bevan
	Siart y Sefydliad
Rhaid i Siart y Sefydliad amlygu'r swydd y mae’r disgrifiad swydd yma’n berthnasol iddi, a dangos y berthynas â swyddi ar yr un lefel ac, os yw’n briodol, dwy ar lefel uwch ac is.









GWERTHOEDD ADDYSG A GWELLA IECHYD CYMRU


PARCHU PAWB – ym mhob cyswllt ag eraill


GYDA'N GILYDD FEL TÎM – byddwn yn gweithio gyda chydweithwyr, ar draws GIG Cymru a chyda sefydliadau partner


SYNIADAU SY'N GWELLA – harneisio creadigrwydd ac arloesi, arfarnu a gwella’n barhaus








ATODIAD 1








Yn atebol i’r Deon Uwchraddedigion

















Yn adrodd i’r Cyfarwyddwr Gwella Addysg (Deoniaeth Feddygol), AaGIC








Arweinydd Cyfadran (Hyfforddwyr a Hyfforddeion)

